
[᭔᭗ 47B]

᭔᭗

ᬧᬦ᭄ᬲᬸᬩᬢᬸᬤᬸᬄᬲᬗ᭄ᬳ᭄ᬬᬂᬯᬶᬥᬶᬯᬰ᭟ᬩᬯᬓᬂᬩᬳᬦ᭄ᬳᬶᬩᬦ᭄ᬜᬳᬶᬦᬾᬫᬓᭂᬦᭂᬄ᭞ᬓᭂᬫᬲᬸᬩᬫᬸᬮᬶᬄᬳᬚᬓ᭄ᬧ᭄ᬬᬦᬓᬾ᭟ᬮᬫᬸᬦ᭄ᬓᬸᬯᬦ᭄ᬜᬳᬶᬧᬤᬤᬳᬃ᭞ᬫᬳᬶᬫᬸᬮᬶᬄᬓᬳᬸᬫᬄᬦᬶᬭᬦᬾᬗᬶᬤᬶᬄ᭞ᬳᬧᬂᬳᬤᬩᬳᬂᬧ᭄ᬬᬦᬓᬾᬗᭂᬮᬶᬂ᭟ᬚᭂᬢ᭄ᬕᭂᬤᭀᬗᬶᬦ᭄ᬩ

ᬢᬸᬳᬶᬩᬦᬾ᭞ᬮᬫᬸᬦ᭄ᬲᬸᬩᬚᬜ᭄ᬚᬶ᭞ᬢᬺᬩᬸᬳᬸᬂᬮᬓᬃᬦᭂᬧᬸᬓᬶᬦ᭄ᬳᬮᬕ᭄ᬥᬾ᭟ᬮᬫᬸᬦ᭄ᬢᭀᬦ᭄ᬤᬾᬦ᭄ᬮᬓᬃᬚᬜ᭄ᬚᬶ᭞ᬚᭂᬢ᭄ᬳᬮᬶᬄᬚ᭄ᬮᬾᬦᬾᬳᬧᬂᬫᬢᬶ᭞ᬢᬸᬲᬶᬂᬚᬓᬯᬶᬦᬾᬗ᭄ᬭᬸᬗᬸᬧᭂᬢᬦ᭄ᬚᬮ᭄ᬫᬦᬾᬩᬸᬤᬸᬄ᭟ᬲᬸᬳᬸᬤ᭄ᬗᬦ᭄ᬤᬶᬓᬓᬾᬢᭀ᭞ᬮᬦ᭄ᬢᬲ᭄ᬲᬂᬧ᭄ᬭᬪᬸᬗ᭄ᬭᬜ᭄ᬚᬶᬂᬓᬧᬸᬭᬶᬬ᭠

ᬦ᭄ᬢᬸᬃᬫᬤᬦ᭄ᬤᬦ᭄ᬢᬗᬦ᭄ᬲᬋᬂᬧ᭄ᬭᬫᬾᬰ᭄ᬯᬭᬶᬦ᭄ᬳᬶᬤᬦᬾ᭚᭜᭚ᬮᬾᬦ᭄ᬚᬦᬶᬘᬭᬶᬢᬬᬂ᭟ᬤᬾᬦᬶᬂᬚᬕᬢᬾᬤᬶᬯᬦᭀᬓ᭄ᬮᬶᬂ᭞ᬫᬲᬮᬶᬦ᭄ᬭᬢᬸᬳᬦᭀᬫ᭄ᬢᬸᬃᬩᬕᬸᬲ᭄ᬳᬗᬬᬂᬳᬬᬂᬭᬹᬧᬦᬾ᭞ᬩᬸᬯᬶᬦ᭄ᬩ᭄ᬯᬢ᭄ᬓᬯᬶᬓᬦᬦ᭄ᬢᬸᬲᬶᬂᬳᬤᬲᬫᬦ᭄ᬧᬤ᭞ᬲᬾᬓ᭄ᬱᬾᬓ᭄ᬕᭀᬭᬾ᭠

ᬓ᭄ᬤᬶᬕᬸᬫᬶᬦᬾᬳᭂᬦᬾᬗᬮᬶᬄᬩᬸᬓᬳᬶᬤ᭞ᬢᬸᬲᬶᬂᬳᬤᬧᭂᬲᬦ᭄᭞ᬳᬲᬄᬢᬸᬲᬶᬂᬳᬤᬩᬸᬓᬓᬾᬢᭀ᭟ᬬᬸᬱᬦ᭄ᬳᬶᬤᬦᬾᬳᬤᬚᭂᬦᭂᬂᬫᬭᬮᬶᬫᬮᬶᬓᬸᬃᬢᬳᬸᬦ᭄᭞ᬲᬸᬩᬢᬺᬧᭂᬭᬄᬧᭂᬭᬄᬓᬧ᭄ᬭᬚ᭄ᬜᬵᬦᬦ᭄ᬳᬶᬤᬦᬾᬗ᭄ᬭᬯᭀᬲ᭄᭞ᬳᬲᬶᬂᬳᬸᬘᬧᬗᬜᬸᬜᬸᬃᬫ᭠

[᭔᭘ 48A]

᭔᭘

ᬦᬶᬲ᭄ᬢᬸᬃᬫᬗᬯᬾᬳᬸᬮᬗᬸᬦ᭄ᬫ᭄ᬯᬯᬄᬫᬗᬾᬤᬦᬶᬦ᭄ᬳᬢᬶ᭞ᬳᭂᬦ᭄ᬢᭀᬓ᭄ᬭᬡᬦᬾᬓᬯᬸᬮᬓᬯᬸᬮᬦᬾᬮᬸᬄᬫ᭄ᬯᬦᬶ᭞ᬘ᭄ᬭᬶᬓ᭄ᬓᭂᬮᬶᬄᬩᬚᬂᬢ᭄ᬭᬸᬦᬋᬡᬧᭂᬲᬦ᭄ᬳᬶᬥᭂᬧ᭄ᬦᬾᬭᬲᬳᬫ᭄ᬩᬸᬮ᭄ᬫᭂᬦᬂᬳᬓ᭄ᬝᬶ᭞ᬕᬃᬕᬶᬢᬓᭂᬦᭂᬄᬦᬾᬫᬓᭂᬚᬂ᭟ᬚᭀᬳᬦ᭄ᬢᭂᬓᬾᬦᬶᬂᬓ

ᬫ᭄ᬓᬄᬢᬦ᭄ᬤᬶᬂᬦᬾᬧᬤᬬᬂᬢ᭄ᬓᬾᬦ᭄ᬱᬂᬧ᭄ᬭᬪᬸᬮᬶᬗ᭄ᬲᬶᬃ᭟ᬓᬯᬸᬮᬦᬾᬫᬓᭂᬚᬂᬲᬸᬩᬍᬩᬶᬄᬍᬩᬶᬄᬲᬸᬪᬓ᭄ᬢᬶᬦᬾᬢᭂᬓᬾᬦ᭄ᬳᬶᬤᬳᬦᬓ᭄ᬳᬕᬸᬂᬳᬦᭀᬫ᭄᭟ᬦᬾᬫᬪᬶᬱᬾᬓᬭᬤᬾᬦ᭄ᬫᬦ᭄ᬢ᭄ᬭᬶᬫ᭄ᬯᬄᬭᬤᬾᬦ᭄ᬱᬶᬗ᭄ᬳᬧᬜ᭄ᬚᬭ᭟ᬤᬶᬢᬸᬮᬦ᭄ᬢᬲ᭄ᬭᬤᬾᬦ᭄ᬫᬦ᭄ᬢ᭄ᬭᬶᬓᬃᬬ᭄ᬬᬦ

ᬗᬧᬸᬭᬶᬤᬶᬯᬦᭀᬓ᭄ᬮᬶᬂ᭞ᬩ᭄ᬯᬢ᭄ᬓᬫ᭄ᬮᬳᬦ᭄ᬧᬸᬭᬶᬦ᭄ᬳᬶᬤᬦᬾᬲᬸᬩᬍᬩᬶᬄᬍᬩᬶᬄᬓᬮ᭄ᬯᬶᬳᬦᬾ᭞ᬢ᭄ᬯᬭᬩᬶᬦᬢ᭄ᬓᬾᬦ᭄ᬧᬸᬭᬶᬦ᭄ᬳᬶᬤᬲᬂᬧ᭄ᬭᬪᬸᬮᬶᬗ᭄ᬲᬶᬃ᭟ᬳᬰ᭄ᬭᬶᬧᭂᬲᬦ᭄ᬧᬓᬢᭀᬦᬦ᭄ᬜᬦᬾ᭞ᬭᬾᬄᬓᬉᬧᬵᬋᬗ᭄ᬕᬩᬳᬦ᭄ᬲᬃᬯ᭄ᬯᬓᬸᬲᬸᬫ᭞ᬳᬦᬾᬕ

ᬦ᭄ᬜᬦᬾᬫ᭄ᬭᬶᬓ᭄ᬲᬸᬫᬶᬭᬶᬢ᭄᭞ᬫᬮᬶᬫ᭄ᬧᬸᬕᬦ᭄ᬗ᭄ᬩᭂᬓᬶᬦ᭄ᬧᬸᬭᬶ᭟ᬫᬸᬗ᭄ᬕ᭄ᬯᬶᬂᬧᬸᬭᬶᬦ᭄ᬳᬶᬤᬦᬾᬢᭀᬢᭀᬦᬦ᭄ᬳᬦᬾᬤᬳᬢ᭄ᬮᭂᬯᬶᬄ᭞ᬓᬳᬤᬦᬶᬦ᭄ᬧᬸᬭᬶᬘᬭᬂᬲᬭᬶ᭞ᬢᬸᬃᬧᬜᭂᬗ᭄ᬓᭂᬃᬧᬸᬭᬶᬦᬾᬳᭂᬦ᭄ᬢᭀᬓᬢᬾᬫ᭄ᬩᭀᬓ᭄ᬩᬳᬦ᭄ᬩᬢ᭞᭠

